ԱՄՓՈՓԱԹԵՐԹ

«Դիվանագիտական ծառայության մասին» Հայաստանի Հանրապետության օրենքով սահմանված կարգով գործուղված դիվանագետների կողմից քաղա​քացիական ծառայության պաշտոն զբաղեցնելու կարգը և դեպքերը սահմանելու մասին» կառավարության որոշման նախագծի վերաբերյալ կատարված առաջարկությունների

	1.
	ՀՀ արտաքին գործերի  նախարարություն

019/28174-18 2018-07-06


	Նախագծի ընդունումը բխում է «Քաղաքացիական ծառայության մասին»  Հայաստանի Հանրապետության օրենքի 15-րդ հոդվածի 2-րդ մասից, որի կարգավորման առարկան է քաղաքացիական ծառայության պաշտոն զբաղեցնելու կարգը և դեպքերը սահմանելը։ Սակայն ներկայացված նախագիծն իր բովանդակությամբ ներառում է նաև դիվանագիտական ծառայողի գործուղման կարգավորումը, ինչը չի հանդիսանում տվյալ իրավական ակտի կարգավորման առարկա։ 

Կարծում ենք, որ նախագիծն ունի խմբագրման կարիք՝ համապատասխանեցնելով դրա բովանդակությունը վերնագրին և ընդունման իրավական հիմքին։ Մասնավորապես, անհրաժեշտ է նախագծի հավելվածից հանել 3-րդ, 5-րդ, 10-րդ և մասամբ 4-րդ կետերը՝ հաշվի առնելով, որ դրանք վերաբերում են «Դիվանագիտական ծառայության մասին» օրենքից բխող իրավական ակտով կարգավորման առարկային՝ դիվանագիտական ծառայողի գործուղմանը, այլ ոչ թե քաղաքացիական ծառայության պաշտոնի նշանակվելու կարգին և դեպքերին։ 

Կից, ներկայացնում ենք կառավարության որոշման նախագծի լրամշակված տարբերակը։

(Որոշումը թղթային կցված է)

	Ընդունվել է
	Խմբագրվել է

	2.
	ՀՀ պետական վերահսկողական ծառայություն
	Հայտնում ենք, որ հավելվածի 7-րդ կետն անհրաժեշտ է հանել, քանի որ թե «Քաղաքացիական ծառայության մասին» ՀՀ օրենքով, թե «Դիվանագիտական ծառայության մասին» ՀՀ օրենքով նախատեսված չէ, որ դիվանագետը կարող է նշանակվել իր զբաղեցրած դիվանագիտական ծառայության պաշտոնին հավասարազոր քաղաքացիական ծառայության պաշտոնից ավելի բարձր պաշտոնի, որը հակասում է ՀՀ Սահմանադրության 28-րդ հոդվածի (բոլորը հավասար են օրենքի առջև) պահանջին։ «Քաղաքացիական ծառայության մասին» ՀՀ օրենքով նախատեսված չէ որևէ դեպք գործուղման դեպքում ավելի բարձր պաշտոնի նշանակվելու համար, իսկ համաձայն ՀՀ Սահմանադրության 6-րդ հոդվածի 1-ին մասի՝ պետական և տեղական ինքնակառավարման մարմիններն ու պաշտոնատար անձինք իրավասու են կատարելու միայն այնպիսի գործողություններ, որոնց համար լիազորված են Սահմանադրությամբ կամ օրենքներով։ Ղեկավարվելով Սահմանադրության 28-րդ հոդվածի պահանջով անհրաժեշտ է միատեսակ մոտեցում ցուցաբերել բոլորի նկատմամբ և բացառել խտրականությունը։ Բացի այդ «Քաղաքացիական ծառայության մասին» ՀՀ օրենքի 15-րդ հոդվածի 2-րդ մասի համաձայն՝ անհրաժեշտ է սահմանել «Դիվանագիտական ծառայության մասին» ՀՀ օրենքով սահմանված կարգով գործուղված դիվանագետների կողմից քաղաքացիական ծառայության պաշտոն զբաղեցնելու կարգը և դեպքերը, այլ ոչ թե պահանջները, որն էլ իր հերթին չի բխում ՀՀ Սահմանադրության 6-րդ հոդվածի 2-րդ մասի պահանջներից։ Վերոգրյալի և ՀՀ Սահմանադրության 6-րդ հոդվածի 1-ին մասի համատեքստում անհրաժեշտ է վերանայել նաև ՀՀ կառավարության 2011թ․ սեպտեմբերի 22-ի N 1348-Ն որոշման 1-ին հավելվածի 3-րդ կետի 2-րդ պարբերությունը, բացի այդ, 3-րդ հավելվածով (հավասարազոր պաշտոնների ցանկով) արդեն իսկ նախատեսված են ավելի բարձր պաշտոններ։
	Ընդունվել է
	Խմբագրվել է

	3.
	ՀՀ ֆինանսների նախարարություն
034/28617-18 2018-07-09


	«Դիվանագիտական ծառայության մասին» օրենքով սահմանված կարգով գործուղված դիվանագետների կողմից քաղաքացիական ծառայության պաշտոն զբաղեցնելու կարգը և դեպքերը սահմանելու մասին» ՀՀ կառավարության որոշման նախագծով (այսուհետ` Նախագիծ 1) հաստատվող հավելվածի (այսուհետ` Հավելված 1)   4-րդ կետի համաձայն` ՀՀ արտաքին գործերի նախարարն ընդունում է որոշում դիվանագետին իր զբաղեցրած պաշտոնից ազատելու և պետական այլ մարմին գործուղելու մասին, իսկ պետական մարմնի տվյալ պաշտոնում նշանակելու իրավասություն ունեցող պաշտոնատար անձը` համապատասխան պաշտոնում նշանակելու մասին: Հավելված 1-ի 10-րդ կետի համաձայն` գործուղման ժամկետը լրանալուց հետո ՀՀ արտաքին գործերի նախարարի հրամանով դիվանագետը վերականգնվում է մինչև գործուղումն իր զբաղեցրած պաշտոնում կամ հավասարազոր այլ պաշտոնում:

Հաշվի առնելով վերոնշյալը, ինչպես նաև միատեսակ մոտեցում ցուցաբերելու ու իրավական որոշակիության սկզբունքից ելնելով` առաջարկում ենք Հավելված 1-ի վերոնշյալ կետերում սահմանել ՀՀ արտաքին գործերի նախարարի կողմից ընդունվող նույն տեսակի իրավական ակտեր:

3. Օրենքի 2-րդ հոդվածի 1-ին մասի 1-ին կետի համաձայն` նորմատիվ իրավական ակտը Հայաստանի Հանրապետության ժողովրդի, ինչպես նաև Սահմանադրությամբ նախատեսված մարմինների կամ պաշտոնատար անձանց ընդունած գրավոր իրավական ակտ է, որը պարունակում է վարքագծի պարտադիր կանոններ անորոշ թվով անձանց համար: 

Ելնելով վերոգրյալից և հաշվի առնելով այն հանգամանքը, որ ««Դիվանագիտական ծառայության մասին» օրենքով սահմանված կարգով գործուղված դիվանագետների կողմից զբաղեցվող քաղաքացիական ծառայության պաշտոնների ցանկը սահմանելու մասին» ՀՀ փոխվարչապետի որոշման նախագիծը չի պարունակում անորոշ թվով անձանց համար վարքագծի պարտադիր կանոններ` հայտնում ենք, որ Նախագիծ 1-ում վերջինիս բնույթի մասին նշումը անհրաժեշտ է համապատասխանեցնել Օրենքի պահանջներին:


	Ընդունվել է
Ընդունվել է


	Խմբագրվել է
Խմբագրվել է

	4.
	ՀՀ արդարադատության նախարարություն
035/27511-18 2018-07-03


	«Դիվանագիտական ծառայության մասին» Հայաստանի Հանրապետության օրենքով սահմանված կարգով գործուղված դիվանագետների կողմից քաղաքացիական ծառայության պաշտոն զբաղեցնելու  կարգը և դեպքերը սահմանելու մասին ՀՀ կառավարության որոշման նախագծի հավելվածի 4-րդ կետում նշվում է, որ նախատեսված պայմանավորվածության ձեռքբերումից հետո Հայաստանի Հանրապետության արտաքին գործերի նախարարն ընդունում է որոշում դիվանագետին իր զբաղեցրած պաշտոնից ազատելու և պետական այլ մարմին գործուղելու մասին: Այդ առումով անհրաժեշտ է վերոնշյալ կետը խմբագրել՝ նկատի ունենալով, որ նախարարը  չի կարող ազատել դիվանագետին պաշտոնից, այլ կարող է որոշում  ընդունել գործուղելու մասին՝ համաձայն ,,Քաղաքացիական ծառայության մասին,, ՀՀ օրենքի 15-րդ հոդվածի 2-րդ մասի պահանջների:


	Ընդունվել է
	Խմբագրվել է


